
ၼႃႈလိၵ်ႈ 1

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လိူၼ်သႅမ်ႇထႅမ်ႇပိူဝ်ႇ-လိူၼ်ဢွၵ်ႇထူဝ်ႇပိူဝ်ႇ ပီ 2023

ၸဵမ်မိူဝ်ႈလိူၼ်ၵျူႇလၢႆႇပူၼ့်မႃးၼၼ့် တၢင်းၼမ်ပၢင်တိုၵ်း ၼႂ်းမိူင်းတႆးပွတ်းႁွင်ႇ ၼမ်တိူဝ်းမႃးလိူဝ်ၵဝ်ႇသေ ၸဵမ်မိူဝ်ႈလိူၼ်ဢွၵ်ႇ
ထူဝ်ႇပိူဝ်ႇ ပၢင်တိုၵ်းၵႄႈၵၢင် သိုၵ်းမၢၼ်ႈ လႄႈ သိုၵ်းၸၢဝ်းၶိူဝ်းလုၵ့်ၽိုၼ့် ၼႂ်းမိူင်းတႆး ပွတ်းႁွင်ႇ ၶႅၼ်းၼမ်တိူဝ်းမႃးယူႇယဝ့်။ မိူဝ်ႈ
ဝၼ်းတီႈ 27 လိူၼ်ဢွၵ်ႇထူဝ်ႇပိူဝ်ႇၼၼ့် ၸုမ်းဢူၺ်းလီသၢမ်ပီႈၼွင့် တင်ႈၸိုဝ်ႈ “ၵၢၼ်ယၼ်ႇသိုၵ်း 1027” ၼႆသေ လေႃႇတိုၵ်းသိုၵ်း
မၢၼ်ႈ။[1] ၼႂ်းၵၢၼ်ယၼ်ႇသိုၵ်း ၵမ်းၼႆ့ ၸုမ်းၶဝ်လေႃႇတိုၵ်း ပၢင်သဝ်းသိုၵ်းမၢၼ်ႈ ဢၼ်မီးၼႂ်းၸေႈဝဵင်း ၼွင်ၶဵဝ်၊ ၵျွၵ့်မႄး၊ လႃႈ     
သဵဝ်ႈ၊ သႅၼ်ဝီ၊ ၵူတ့်ၶၢႆ၊ ၼမ့်ၶမ်း၊ မူႇၸေႈ၊ ၶျိင်းသူၺ်ႁိူဝ် ႁူမ်ႈသဵၼ်ႈ ပႅတ်ႇၸေႈဝဵင်းၼၼ့်။ မိူဝ်ႈဝၼ်းတီႈ 31 လိူၼ်ဢွၵ်ႇထူဝ်ႇပိူဝ်ႇ   
ၸုမ်းဢူၺ်းလီသၢမ်ပီႈၼွင့် ဢွၵ်ႇၶၢဝ်ႇဝႃႈ ၶဝ်ယိုတ်းလႆႈ ပၢင်သဝ်းသိုၵ်းမၢၼ်ႈ မွၵ်ႈ 80 ပႃးၸဵမ် ဝဵင်းၶျိင်းသူၺ်ႁိူဝ် ဢၼ်ပဵၼ်ဝဵင်း
ၵႃႉၶၢႆငိုၼ်းၶွၼ်ႈသေ သိုၵ်းမၢၼ်ႈ လႆႈႁပ့်ၶွၼ်ႇ တင်းၼမ်တင်းလၢႆၼၼ့် ၼႆယဝ့်။ ၸုမ်းဢူၺ်းလီ သၢမ်ပီႈၼွင့်ၶဝ်ၼႆ့ ယိူင်းဢၢၼ်း
တႃႇတေတိုၵ်းသိုၵ်းမၢၼ်ႈသေမဝ်ႇၵႃး ဢၢၼ်းတတ်းၶၢတ်ႇပႅတ်ႈ သဵၼ်ႈတၢင်းၵႃ့ၶၢႆ ၵႄႈၵၢင် မိူင်းၶႄႇ- မိူင်းမၢၼ်ႈၵွၼ်ႇယဝ့်။[2]

ယွၼ့်ပိူဝ်ႈ ပၢင်တိုၵ်းၸိူဝ်းသိုပ်ႇပဵၼ်ဝႆ့ၼၼ့်လႄႈ ၵူၼ်းမိူင်း ၼပ့်ႁူဝ်ႁဵင်ႁူဝ်မိုၼ်ႇ လႆႈၽၢတ်ႇ ဝၢၼ်ႈၽႂ် သူၼ်မၼ်းသေ လႆႈပၢႆႈထိုင်
တီႈလွတ်ႈၽေး။ ၵွပ်ႈပိူဝ်ႈၸုမ်းယိပ်းၵွင်ႈၵၢင်ႇၶဝ် လႃႈလီယိုဝ်းၵွင်ႈလူင် တူၵ်းသႂ်ႇၵူႈတီႈၵူႈတၢင်းလႄႈ ၵူၼ်းမိူင်း လႆႈမၢတ်ႇၸဵပ်းသဵင်ႈ
တၢႆ တင်းၼမ်။ ၵူၼ်းပၢႆႈၽေးသိုၵ်းၶဝ် ၼႂ်းၸေႈဝဵင်း လႃႈသဵဝ်ႈ လႄႈ သႅၼ်ဝီၶဝ် လႆႈၵႂႃႇသွၼ်ႈယူႇဝႆ့ တီႈဝတ့်မုၼ်ၸဝ်ႈ။[3]   ၸုမ်း
ဢူၺ်းလီသၢမ်ပီႈၼွင့်ၶဝ် လၢတ်ႈဝႃႈ တေတတ်းၶၢတ်ႇ တေႁႄ့ႁၢမ်ႈ လွင်ႈသိုၵ်းမၢၼ်ႈ တေထႅမ်ႁႅင်းသိုၵ်းၶိုၼ်ႈမႃး ထိုင်မိူင်းတႆးပွတ်း
ႁွင်ႇၼႆသေ ပွႆႇမၢၵ်ႇယႃႉပႅတ်ႈ ၶူဝ်သႅၼ်ဝီ ဢၼ်မီးၼိူဝ် သဵၼ်ႈတၢင်း လႃႈသဵဝ်ႈ-မူႇၸေႈယူႇယဝ့်။ ၵွပ်ႈၼႆ ၶၢဝ်းတၢင်းၵႂႃႇမႃး ၵႄႈၵၢင်  
ဝဵင်းလႃႈသဵဝ်ႈ လႄႈတင်း ဝဵင်းၶျိင်းသူၺ်ႁိူဝ်၊ ၵူတ့်ၶၢႆ၊ မူႇၸေႈၶဝ်ၵေႃႈ ၶၢတ်ႇၵႂႃႇပႅတ်ႈ။[4] ၽွၼ်းယွၼ်ႈမၼ်းၼႆ့တႄ့ ၶဝ် ႁႄ့ႁၢမ်ႈလႆႈ
လွင်ႈတူင့်ၼိုင် သိုၵ်းမၢၼ်ႈသေမဝ်ႇၵႃး ၵူၼ်းမိူင်းတင်းၼမ်တင်းလၢႆၵေႃႈ လႆႈၶမ်ယူႇဝႆ့ ၼႂ်းၵႄႈၵၢင်ပၢင်တိုၵ်းယူႇယဝ့်။ 

ၸဵမ်မိူဝ်ႈ “ၵၢၼ်ယၼ်ႇသိုၵ်း 1027” ဢၼ်ၸုမ်းဢူၺ်းလီသၢမ်ပီႈၼွင့်ၶဝ် တႄႇမႃးၼႆ့ ၼင်ႇႁိုဝ် တေလွတ်ႈၽေး မၢၵ်ႇလူင်တေတူၵ်း
သႂ်ႇၼၼ့် ၼၢင်းယိင်း လႄႈ လုၵ်ႈဢွၼ်ႇၶဝ် လႆႈၵႂႃႇသွၼ်ႈယူႇဝႆ့ တီႈဝတ့်မုၼ်ၸဝ်ႈ။ ၵူၺ်းၵႃႈ ၵူၼ်းမၢတ်ႇၸဵပ်းလူ့တၢႆၵႃႈႁိုဝ် ဢၼ်
ဝႃႈၼၼ့် ပႆႇလႆႈႁူႉ တင်းမူတ်းတင်းသဵင်ႈ။ ၸွမ်းၼင်ႇ လႅင်ႇၶၢဝ်ႇၼႂ်းပိုၼ့်တီႈ လႆႈႁူႉဝႃႈ ၵူၼ်းလူ့တၢႆ တီႈၼမ့်ၽၵ်းၵႃႈ မီးႁႃႈၵေႃႉ၊ တီႈ
ၵူတ့်ၶၢႆ မီးသွင်ၵေႃႉ၊ တီႈလႃႈသဵဝ်ႈ၊ ၵုၼ်လူင်၊ ၵျွၵ့်မႄး၊ ၼွင်ၶဵဝ် ၸိူဝ်းၼၼ့်တႄ့ ၼိုင်ႈၸေႈဝဵင်းလႂ် မီးၼိုင်ႈၵေႃႉ ၼႆလႄႈ ႁူမ်ႈသဵၼ်ႈ
ၵူၼ်းမိူင်းလႆႈလူ့တၢႆ ၼႂ်းမိူင်းတႆးပွတ်းႁွင်ႇ မီးယူႇ 11 ၵေႃႉ ၼႆယဝ့်။[5] ယွၼ့်ပိူဝ်ႈ ၼႂ်းပိုၼ့်တီႈ ၵူၼ်းပၢႆႈၽေးၶဝ် လႆႈသွၼ်ႈ ႁူမ်ႈယူႇ
သဝ်းဝႆ့ၼၼ့် သဵၼ်ႈတၢင်းၶၢတ်ႇဝႆ့လႄႈသင်၊ ဢိုတ်းႁၢမ်ႈဝႆ့ တီႈၶဝ်ႈဢွၵ်ႇဝဵင်းလႄႈသင် ၼင်ႇႁိုဝ် ၸုမ်းၸွႆႈထႅမ် ၼႂ်းပိုၼ့်တီႈၶဝ်
တေၸွႆႈထႅမ်တေႃႉသူင်ႇပၼ် ၵူၼ်းမိူင်းၸိူဝ်းမၢတ်ႇၸဵပ်းၼၼ့်ၵေႃႈ ယၢပ်ႇၽိုတ်ႇဝႆ့ယူႇယဝ့်။ ၵဵဝ်ႇၵပ်းလူၺ်ႈ ၼင်ႇႁိုဝ် တေလႆႈႁူႉဝႃႈ
ၵူၼ်းပၢႆႈၽေးသိုၵ်းၶဝ် တေလူဝ်ႇသင်ၼၼ့်လႄႈသင်၊ တေလႆႈဢဝ် ၶူဝ်းၶွင် တၢင်းၸွႆႈထႅမ်ၶဝ် တေႃႉသူင်ႇပၼ်ၸိူင့် ႁိုဝ်ၼၼ့် လႄႈ
သင် ၸုမ်းၸွႆႈထႅမ်ၶဝ်ၸိူဝ်းၼၼ့် လႆႈၶတ်းၸႂ် တေ့တေ့ဝႃႈဝႃႈ။ 

လိူဝ်ၼႆ့ၸုမ်း သိုၵ်းၸၢဝ်းၶိူဝ်းလုၵ့်ၽိုၼ့် လႄႈ သိုၵ်းမၢၼ်ႈၶဝ် တိုၵ့်သိုပ်ႇတဵၵ်းတဵင်ၵဵပ်းဢဝ် ၵူၼ်းယိင်း၊ ၵူၼ်းၸၢႆး ႁဵတ်းသိုၵ်းယူႇယႂ်း
ယႂ်းယဝ့်။ လွင်ႈဢၼ် ၸုမ်းယိပ်းၵွင်ႈၵၢင်ႇၶဝ် တိုၵ့်သိုပ်ႇၵဵပ်းဢဝ် ငိုၼ်းၶွၼ်ႇ ၸဵမ်ၶဝ်ႈၼမ့် တၢင်းၵိၼ်ၼၼ့် တုမ့်တိူဝ့် လွင်ႈယူႇသဝ်း
ၵိၼ်သၢင်ႈ ၵူၼ်းမိူင်းပိုၼ့်တီႈ ႁၢဝ်ႈႁၢဝ်ႈႁႅင်းႁႅင်းယူႇယဝ့်။ ပၢင်တေႃႇလွင်း၊ ၵၢၼ်လိင့်လႅၼ်ၼိူဝ်ဢွၼ်းလၢႆး၊ ၵၢၼ်ၵႃႉၶၢႆယႃႈမဝ်းၵမ်၊
ၵၢၼ်ၵႃႉၶၢႆၵူၼ်း ၸိူဝ်းၼႆ့ၵေႃႈ မီးဝႆ့သေ ဢမ်ႇၸႂ်ႈလွင်ႈ လၢၵ်ႇလၢႆးသင်ယဝ့်။[6] လွင်ႈတၢင်းၸိူဝ်းၼႆ့ ႁဵတ်းႁႂ်ႈ လွင်ႈႁဵတ်းႁၢႆ့ၸႃႉ  တၢင်း
ၵႃႇမ လႄႈ လွင်ႈႁဵတ်းႁၢႆႉၸႃႉ ဢိင်ၼိူဝ် လွင်ႈပႅၵ်ႇပိူင်ႈယိင်းၸၢႆး (SGBV) လႄႈ လွင်ႈႁဵတ်းႁၢႆ့ၸႃႉ တၢင်းၵႃႇမ ၵဵဝ်ႇၵွင့်ပၢင်တိုၵ်းသိုၵ်း
သိူဝ်ၶဝ် ၼမ်ၶိုၼ်ႈမႃးယူႇယဝ့်။ ပၢင်တိုၵ်းၵႄႈၵၢင် ၸုမ်းဢူၺ်းလီသၢမ်ပီႈၼွင့် လႄႈ သိုၵ်းမၢၼ်ႈ တိုၵ့်သိုပ်ႇပဵၼ်ယူႇသေ ၼၢင်းယိင်း
လႄႈ လုၵ်ႈဢွၼ်ႇၶဝ် ၺႃးၽွၼ်းယွၼ်ႈ ၼမ်လိူဝ်သေပိူၼ်ႈၼၼ့်ယဝ့်၊ ၸိူဝ်းၶဝ်ၵေႃႈ ပဵၼ် ၸိူဝ်းၸၢင်ႈထုၵ်ႇတၢင်း    ႁဵတ်းႁၢႆႉၸႃႉလႆႈ
ငၢႆႈငၢႆႈၼၼ့်ယဝ်ႉ။

ၶေႃႈထတ်းသၢင် သၢႆငၢႆ ပၢင်တိုၵ်း လႄႈ ၽွၼ်းယွၼ်ႈတေႃႇၵူၼ်းမိူင်း



  ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လိူၼ်သႅမ်ႇထႅမ်ႇပိူဝ်ႇ-လိူၼ်ဢွၵ်ႇထူဝ်ႇပိူဝ်ႇ ပီ 2023

မၢၵ်ႇတႅၵ်ႇလႄႈ မၢၵ်ႇလူင်တူၵ်းတႅၵ်ႇ

မၢၵ်ႇမႅင်းၽင်လိၼ်ပၢင်တိုၵ်း - သိုၵ်းမၢၼ်ႈလႄႈ  MNDAA

ပၢင်တိုၵ်း - သိုၵ်းမၢၼ်ႈလႄႈ TNLA

ပၢင်တိုၵ်း - သိုၵ်းမၢၼ်ႈလႄႈ  KIA

ပၢင်တိုၵ်း - သိုၵ်းမၢၼ်ႈလႄႈ  ၸုမ်းဢူၺ်းလီသၢမ်ပီႈၼွင့် 

ၵေႃႉ ၵူၼ်းမိူင်းၼႂ်းမိူင်းတႆး ဢၼ်လႆႈ
လူႉတၢႆ ၼႂ်းၶၢဝ်းတၢင်း လိူၼ်ၸၼ်ႇ
ဝႃႇရီႇ တေႃႇ လိူၼ်ဢွၵ်ႇထူဝ်ႇပိူဝ်ႇ ပီ
2023

ၵေႃႉ ၵူၼ်းမိူင်း ၼႂ်းမိူင်းတႆး ဢၼ်
လႆႈမၢတ်ႇၸဵပ်း ၼႂ်းၶၢဝ်းတၢင်း
လိူၼ်ၸၼ်ႇဝႃႇရီႇ တေႃႇ
လိူၼ်ဢွၵ်ႇထူဝ်ႇပိူဝ်ႇ ပီ 2023

လွင်ႈပိူင်ပဵၼ် လွင်ႈႁဵတ်းႁၢႆႉၸႃႉ တၢင်းၵႃႇမ လႄႈ
လွင်ႈႁဵတ်းႁၢႆႉၸႃႉ ဢိင်ၼိူဝ် လွင်ႈပႅၵ်ႇ    ပိူင်ႈယိင်း
ၸၢႆး ၼႂ်းမိူင်းတႆး ၼႂ်းၶၢဝ်းတၢင်းလိူၼ် ၸၼ်ႇဝႃႇရီႇ
တေႃႇ လိူၼ်ဢွၵ်ႇထူဝ်ႇပိူဝ်ႇ ပီ 2023 

ၵေႃႉ ၵူၼ်းမိူင်း ၼႂ်းမိူင်းတႆး ဢၼ်လႆႈ
ထုၵ်ႇတီႉၵမ်ၵုမ်းၶင် ၸွမ်းဢမ်ႇမီးပၵ်း
မီးပိူင် ၼႂ်းၶၢဝ်းတၢင်း လိူၼ်ၸၼ်ႇဝႃႇရီႇ
တေႃႇ လိူၼ်ဢွၵ်ႇထူဝ်ႇပိူဝ်ႇ  ပီ 2023 

ၼႃႈလိၵ်ႈ 2



ၼႃႈလိၵ်ႈ 3

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လိူၼ်သႅမ်ႇထႅမ်ႇပိူဝ်ႇ-လိူၼ်ဢွၵ်ႇထူဝ်ႇပိူဝ်ႇ ပီ 2023

ယိူင်းဢၢၼ်းဝႃႈ တေၵႂၢတ်ႇၽဵဝ်ႈပႅတ်ႈ သိုၵ်းၸၢဝ်းၶိူဝ်းလုၵ့်ၽိုၼ့်ၶဝ်ၼႆသေ သိုၵ်းမၢၼ်ႈ ၸႂ်ႉၵွင်ႈလူင် ဢိၵ်ႇတင်း ၶိူင်ႈမိၼ်သေ လႃႈ
လီ ပိုတ်းယိုဝ်းပွႆႇမၢၵ်ႇတိၵ်းတိၵ်းလႄႈ ႁဵတ်းႁႂ်ႈ ၵူၼ်းမိူင်းတင်းၼမ် လႆႈလူ့တၢႆမၢတ်ႇၸဵပ်း ၸွမ်းယူႇယဝ့်။ ယွၼ့်ပိူဝ်ႈပိုတ်းယိုဝ်းၸိူင့်
ၼႆလႄႈ ႁဵတ်းႁႂ်ႈ တုမ့်တိူဝ့် ၼၢင်းယိင်း လႄႈ လုၵ်ႈဢွၼ်ႇ တေ့တေ့ဝႃႈဝႃႈ ယူႇယဝ့်။ မိူဝ်ႈၵၢင်လိူၼ်သႅပ်ႇထႅမ်ႇပိူဝ်ႇၼၼ့် သိုၵ်းမၢၼ်ႈ
တင်း တပ့်သိုၵ်းပူတ်းပွႆႇၸိူဝ့်ၸၢတ်ႈတဢၢင်း (TNLA) ပဵၼ်ပၢင်တိုၵ်းၵၼ် ၼႂ်းၸေႈဝဵင်းမူႇၸေႈ ႁၢဝ်ႈႁၢဝ်ႈႁႅင်းႁႅင်း။ မိူဝ်ႈၶိူင်ႈမိၼ်သိုၵ်း
မၢၼ်ႈ ပိုတ်းယိုဝ်းပွႆႇမၢၵ်ႇ ပၢင်သဝ်း TNLA ၼၼ့် မၢၵ်ႇပွမ်းတူၵ်းသႂ်ႇ ၼႂ်းဝၢၼ်ႈလႄႈ ႁိူၼ်းၵူၼ်းမိူင်းတင်းၼမ် လႆႈလူ့လႅဝ်    ၸွမ်းယူႇ
ယဝ့်။ ယွၼ့်ပိူဝ်ႈ ၸၢၵ်ႇမၢၵ်ႇလႄႈ ၼၢင်းယိင်း ဢႃႇယုပၢၼ်ၵၢင် သၢမ်ၵေႃႉ၊ လုၵ်ႈဢွၼ်ႇယိင်း ဢႃႇယု 17 ပီ ၼိုင်ႈၵေႃႉ လႆႈမၢတ်ႇၸဵပ်း
ၸွမ်း။[7] မိူဝ်ႈ TNLA တင်းသိုၵ်းမၢၼ်ႈ ပဵၼ်ပၢင်တိုၵ်းၵၼ် ၼႂ်းၸေႈဝဵင်းၵူတ့်ၶၢႆၼၼ့်ၵေႃႈ လုၵ်ႈဢွၼ်ႇ ဢႃႇယု 11 ၶူပ်ႇ ၵေႃႉၼိုင်ႈ လႆႈ
မၢတ်ႇၸဵပ်းၸွမ်းၵွၼ်ႇယဝ့်။

မိူဝ်ႈဝၼ်းတီႈ 8 လိူၼ်ဢွၵ်ႇထူဝ်ႇပိူဝ်ႇၼၼ့် သိုၵ်းမၢၼ်ႈ လႄႈ တပ့်သိုၵ်းလွတ်ႈလႅဝ်းသဝ်းၶေႃးၶၢင် (KIA)၊ ပႃႇတီႇမႂ်ႇသုင်ၸိုင်ႈတႆး
(SSPP/SSA) ၶဝ် ပဵၼ်ပၢင်တိုၵ်း ၼိူဝ်သဵၼ်ႈတၢင်း သႅၼ်ဝီ-ၶျိင်းသူၺ်ႁိူဝ်ၼၼ့် မၢၵ်ႇလူင် တူၵ်းသႂ်ႇၼႂ်းဝၢၼ်ႈသေ တိူဝ့်ၺႃးႁိူၼ်းလင်
ၼိုင်ႈလႄႈ မႄႈမၢၼ်းႁူၵ်းလိူၼ်ၵေႃႉၼိုင်ႈ မၢတ်ႇၸဵပ်း တီႈၵွင်းလင်ၵႂႃႇ။ ပိူၼ်ႈဢဝ်မႄႈမၢၼ်းၼၼ့် ၵႂႃႇသူင်ႇႁူင်းယႃသႅၼ်ဝီသေတႃႉ
ဢမ်ႇႁပ့်ယူတ်းယႃပၼ်လႄႈ ထိုင်တီႈလႆႈသူင်ႇထိုင် ႁူင်းယႃလႃႈသဵဝ်ႈယူႇယဝ့်။[8] ၽိူဝ်ႇမႄႈမၢၼ်းၵေႃႉၼၼ့် လူင်းႁူင်းယႃမႃးယဝ့်
ၸၢၵ်ႇမၢၵ်ႇၼၼ့် တိုၵ့်မီးဝႆ့ ၼႂ်းတူဝ်ၶိင်းမၼ်းလႄႈ လႆႈသိုပ်ႇၶၢမ်ႇတၢင်းၸဵပ်းမၼ်းယူႇ။ ပေႃးတေၽႃႇဢွၵ်ႇၸၢၵ်ႇမၢၵ်ႇၼၼ့်ၵေႃႈ လႆႈ
မႆႈၸႂ် သၢႆၸႂ်လုၵ်ႈဢွၼ်ႇမၼ်း ဢၼ်တိုၵ့်မီးၼႂ်းတွင့်လႄႈ မၼ်းၼၢင်းၵေႃႈ တႅပ်းတတ်းဝႃႈ တေဢမ်ႇႁပ့်ၽႃႇ  တတ်းယူတ်းယႃယဝ့်
ၼႆ။ မိူဝ်ႈလဵဝ် မၼ်းၼၢင်း လႆႈသိုပ်ႇယူႇသဝ်းဝႆ့ တီႈႁိူၼ်းၶဝ် ဢၼ်လႆႈလူ့လႅဝ်ၵွပ်ႈမၢၵ်ႇလူင် တူၵ်းသႂ်ႇ ၼၼ့်ၵူၺ်း။ 

မိူဝ်ႈဝၼ်းတီႈ 27 လိူၼ်ဢွၵ်ႇထူဝ်ႇပိူဝ်ႇၼၼ့် ၸုမ်းဢူၺ်းလီၶဝ် ၸႂ်ႉၵွင်ႈလူင်ပိုတ်းယိုဝ်း ပၢင်သဝ်းသိုၵ်းမၢၼ်ႈ ဢၼ်မီးတီႈၼမ့်ၶမ်း။
မိူဝ်ႈၼၼ့် မၢၵ်ႇလူင် တူၵ်းတႅၵ်ႇသႂ်ႇ ႁိူၼ်းလင်ၼိုင်ႈ တီႈဢၼ်မုင့်ႁေႃႁိူၼ်းၼိုင်ႈႁိူၼ်း တိုၵ့်ၼွၼ်းလပ်းယူႇၼၼ့်။ ၵွပ်ႈၼႆလုၵ်ႈယိင်း
လူင် ဢႃႇယု 12 ၶူပ်ႇ လႄႈ လုၵ်ႈၸၢႆးၵၢင် ဢႃႇယု 8 ၶူပ်ႇၼၼ့် လႆႈတၢႆထင်တီႈ ဢၼ်မၢၵ်ႇလူင်တူၵ်းသႂ်ႇၼၼ့် ၵမ်းလဵဝ်။
လုၵ်ႈၸၢႆးဢွၼ်ႇ ဢႃႇယု 5 ၶူပ်ႇၼၼ့်တႄ့ မၢတ်ႇၸဵပ်းၵႂႃႇ ၼႆယဝ့်။[9] ၵူၼ်းၼႂ်းပိုၼ့်တီႈတႄ့ ယိုၼ်ယၼ်ဝႃႈ လုၵ်ႈဢွၼ်ႇ တၢႆသွင်ၵေႃႉ
၊ မၢတ်ႇၸဵပ်းၼိုင်ႈၵေႃႉ ၼႆယဝ့်။ 

လွင်ႈတုမ့်ယွၼ်ႈတေႃႇ ၼၢင်းယိင်း လႄႈ လုၵ်ႈဢွၼ်ႇၶဝ် ၶေႃၶေႃ

[1]https://kachinnews.com/2023/10/28/northern-alliance-strikes-sac-camps-across-northern-shan-state/ [2]https://www.irrawaddy.com/news/war-against-the-
junta/seven-key-points-about-myanmar-ethnic-alliances-operation-1027.html 
[3] https://english.shannews.org/archives/26617 
[4] https://www.rfa.org/english/news/myanmar/offensive-10302023172229.html 
[5]https://www.irrawaddy.com/news/burma/eleven-civilians-killed-by-myanmar-junta-in-northern-shan-state-rescuers.html
[6]https://english.dvb.no/shan-rights-group-releases-report-detailing-abuses-at-scam-centers/ 
[7]https://shanhumanrights.org/four-women-injured-houses-damaged-by-sac-shelling-and-airstrikes-in-muse-township-northern-shan-state/ 
[8]https://shanhumanrights.org/pregnant-woman-injured-buildings-damaged-over-1000-displaced-by-sac-shelling-along-china-trade-corridor-in-hsenwi-township-
northern-shan-state/ 
[9] https://burmese.shannews.org/archives/37442 

ငဝ်းလၢႆး ၵူၼ်းပၢႆႈၽေးသိုၵ်း

ၸွမ်းၼင်ႇ သဵၼ်ႈသၢႆမၢႆ မိူဝ်ႈဝၼ်းတီႈ လိူၼ်ဢွၵ်ႇထူဝ်ႇပိူဝ်ႇ 31 ဝၼ်းၼၼ့် တီႈၸေႈဝဵင်း လႃႈသဵဝ်ႈ လႄႈ သႅၼ်ဝီ မီးၵူၼ်းပၢႆႈၽေး
သိုၵ်း ႁူမ်ႈသဵၼ်ႈ မွၵ်ႈ 12,000 ၵေႃႉၼႆယဝ့်။ တီႈပၢင်သဝ်း ၵူၼ်းပၢႆႈၽေးသိုၵ်း ၼႂ်းၸေႈဝဵင်း လႃႈသဵဝ်ႈ တီႈလဵဝ်ၵူၺ်း မီးၵူၼ်းမွၵ်ႈ
6,000၊ တီႈပၢင်သဝ်း ၼႂ်းၸေႈဝဵင်းသႅၼ်ဝီ ပႅတ်ႇပၢင်ၼၼ့် မီးၵူၼ်းမွၵ်ႈ 5,950 ၵေႃႉၼႆယဝ့်။ ၵွပ်ႈပိူဝ်ႈ ဢိုတ်းႁၢမ်ႈဝႆ့ သဵၼ်ႈတၢင်းလူင်
လႃႈသဵဝ်ႈ-မူႇၸေႈသေမဝ်ႇၵႃး ဢိုတ်းႁၢမ်ႈပႃး သဵၼ်ႈတၢင်း ဢၼ်ၵႂႃႇၸူး ဝဵင်းႁိမ်းႁွမ်းၸိူဝ်းၼၼ့်လႄႈ ၵူၼ်းပၢႆႈၽေးသိုၵ်း ၼႂ်းသွင်
ၸေႈဝဵင်းၼၼ့် ၸင်ႇလႆႈၼမ်လူၼ့်ၼမ်လိူဝ်ဝႆ့ ၸိူင့်ၼႆ။ ၵွပ်ႈပိူဝ်ႈ ပၢင်တိုၵ်းၵေႃႈ တိုၵ့်သိုပ်ႇပဵၼ်ဝႆ့လႄႈ ၵူၼ်းပၢႆႈၽေးသိုၵ်းၵေႃႈ    
ၸၢင်ႈၼမ်မႃးထႅင်ႈ ယူႇယဝ့်။ 

https://kachinnews.com/2023/10/28/northern-alliance-strikes-sac-camps-across-northern-shan-state/
https://www.irrawaddy.com/news/war-against-the-junta/seven-key-points-about-myanmar-ethnic-alliances-operation-1027.html

https://shanhumanrights.org/pregnant-woman-injured-buildings-damaged-over-1000-displaced-by-sac-shelling-along-china-trade-corridor-in-hsenwi-township-northern-shan-state/
https://shanhumanrights.org/pregnant-woman-injured-buildings-damaged-over-1000-displaced-by-sac-shelling-along-china-trade-corridor-in-hsenwi-township-northern-shan-state/
https://burmese.shannews.org/archives/37442

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လိူၼ်သႅမ်ႇထႅမ်ႇပိူဝ်ႇ-လိူၼ်ဢွၵ်ႇထူဝ်ႇပိူဝ်ႇ ပီ 2023

တူင်ႇဝူင်းၵူၼ်း ၸိူဝ်းႁပ့်ၸွႆႈထႅမ် ၵူၼ်းပၢႆႈၽေးသိုၵ်းၶဝ်ၼႆ့ လႆႈၶတ်းၸႂ် ပုၼ်ႈတႃႇ​တေၸွႆႈထႅမ်ပၼ်လႆႈ တၢင်းလူဝ်ႇ ၶိုၵ့်ၶၵ့်
တႃႇၵူၼ်းပၢႆႈၽေးသိုၵ်းၶဝ် တေ့တေ့ဝႃႈဝႃႈယူႇယဝ့်။ ယွၼ့်ပိူဝ်ႈ သိုၵ်းၸၢဝ်းၶိူဝ်းလုၵ့်ၽိုၼ်ႉၶဝ် လႄႈ သိုၵ်းမၢၼ်ႈ ဢိုတ်းႁၢမ်ႈယႃႉ   
လႅဝ် သဵၼ်ႈတႃႈသၢႆတၢင်း ဢၼ်လမ်ႇလွင်ႈလႄႈ တႃႇတေသင်ႇတေႃႉသူင်ႇဢဝ် ၶူဝ်းၶွင် ၸွႆႈထႅမ် တႃႇၵူၼ်းပၢႆႈၽေးသိုၵ်းၶဝ် ႁႂ်ႈၶိုတ်း
မိုဝ့်ၶိုတ်းယၢမ်းၼၼ့် ယၢပ်ႇၽိုတ်ႇတေ့တေ့။ တႄႇမိူဝ်ႈဝၼ်းတီႈ 25 လိူၼ်ဢွၵ်ႇထူဝ်ႇပိူဝ်ႇ ၶၼ်ၵုၼ်ႇၵိၼ်ၵုၼ်ႇယႅမ့် ၸိူဝ်းဢမ်ႇမီး    
ဢမ်ႇပဵၼ်ၼၼ့် ၶိုၼ်ႈသုင်မႃးတိၵ်းတိၵ်းလႄႈ တႃႇၸုမ်းၸွႆႈထႅမ် ၼႂ်းပိုၼ့်တီႈၶဝ် တေသင်ႇသိုဝ့်ၵုၼ်ႇသိၼ်ၸိူဝ်းၼႆ့ လႆႈၼမ်ၼမ်
ၼၼ့် ဢမ်ႇငၢႆႈယဝ့်။

တႃႇတေတေႃႉသူင်ႇပၼ် ၵူၼ်းမၢတ်ႇၸဵပ်း ၸိူဝ်းမီးယူႇ တီႈဝၢၼ်ႈၸွၵ့်ၼွၵ်ႈထိူၼ်ႇၶဝ် မႃးထိုင် ဝဵင်းလူင် ၸိူဝ်းမီးႁူင်းယႃၼၼ့်ၵေႃႈ
ယၢပ်ႇၽိုတ်ႇဝႆ့လႄႈ တႃႇၵူၼ်းမိူင်း တေႁပ့်လႆႈ တၢင်းယူတ်းယႃၵေႃႈ မီးလွင်ႈၵိတ်ႇၶွင်ႈ တင်းၼမ်ယူႇယဝ့်။ ၵွပ်ႈၼႆ ၽူႈႁၢပ်ႇၵၢၼ်
ၽၢႆႇယူႇလီ ၼႂ်းပိုၼ့်တီႈၶဝ် ၸႂ်ႉတိုဝ်းဢီႈယႃ ၸိူဝ်းမီးဝႆ့ ဢိတ်းဢွတ်းသေ လႆႈၶတ်းၸႂ်ယူတ်းယႃပၼ် ၵူၼ်းပဵၼ်ၵူၼ်းမၢတ်ႇၶဝ်ယူႇ
ယဝ့်။ 

ၸွမ်းၼင်ႇသဵၼ်ႈသၢႆမၢႆ မိူဝ်ႈဝၼ်းတီႈ 31 လိူၼ်ဢွၵ်ႇထူဝ်ႇပိူဝ်ႇၼၼ့်ၸုမ်းသွၼ်းလႆႈဢဝ် တၢင်းၵိၼ်တၢင်းယႅမ်ႉ၊ ဢီႈယႃ၊ၽႃႈၵွပ်း၊
ၽႃႈႁူမ်ႇ၊ သိူဝ်ႈၼႃ ၵမ့်ၸွႆႈပၼ် ပုၼ်ႈတႃႇ ၵူၼ်းပၢႆႈၽေးသိုၵ်း ၼႂ်းၸေႈဝဵင်း လႃႈသဵဝ်ႈ လႄႈ ၵျွၵ့်မႄး ၼင်ႇတႂ်ႈၼႆ့ယူႇယဝ့်-

လွင်ႈၸုမ်းသွၼ်း ၵမ့်ၸွႆႈ ၵူၼ်းပၢႆႈၽေးသိုၵ်း 

ၸေႈဝဵင်း တၢင်းၼမ် ပၢင်သဝ်း ၵူၼ်းပၢႆႈၽေးသိုၵ်း  တၢင်းၼမ် ၵူၼ်းပၢႆႈၽေးသိုၵ်း

လႃႈသဵဝ်ႈ 8 3110

ၵျွၵ့်မႄး 3 168  

ႁူမ်ႈသဵၼ်ႈ 11 3278

မိူဝ်ႈလဵဝ် ၸုမ်းသွၼ်း လႆႈႁူမ်ႈမိုဝ်းၵၼ်တင်း ၸုမ်းတူင်ႇဝူင်းၵူၼ်း ၼႂ်းပိုၼ့်တီႈသေ ၶတ်းၸႂ်ႁႃလၢႆးတၢင်း တႃႇတေၸွႆႈထႅမ်ပၼ်
လႆႈ ပုၼ်ႈတႃႇ ၵူၼ်းပၢႆႈၽေးသိုၵ်းၶဝ် ႁႂ်ႈထိုင်တီႈထိုင်တၢင်းယူႇယဝ့်။ ၸုမ်းသွၼ်းလႆႈၵပ်းသၢၼ်ၵၼ်ဝႆ့တင်း ၽူႈၵူၼ်း လႄႈ ၸုမ်း
တူင်ႇဝူင်းၵူၼ်း ၼႂ်းၸေႈဝဵင်း လႃႈသဵဝ်ႈ၊ ၵျွၵ့်မႄး၊ သႅၼ်ဝီ၊ သီႇပေႃ့ လႄႈ ၼမ့်ၶမ်းသေ ၸတ်းၽႅၼ်ဝႆ့ တႃႇၸွႆႈထႅမ်ပၼ် ၵူၼ်း
ပၢႆႈၽေးသိုၵ်း ၼႂ်းၸေႈဝဵင်းၸိူဝ်းၼၼ့်ယူႇ။ ယွၼ့်ပိူဝ်ႈ သဵၼ်ႈတႃႈသၢႆတၢင်း ၺႃးဢိုတ်းႁၢမ်ႈဝႆ့လႄႈ ၼင်ႇႁိုဝ် တေၸွႆႈထႅမ်ပၼ်
လႆႈ ၵူၼ်းပၢႆႈၽေးသိုၵ်းၶဝ် ၶၼ်ၶၼ်ဝႆးဝႆး ၸုမ်းသွၼ်းတင်း ၽူႈၵူၼ်း လႄႈ ၸုမ်းတူင်ႇဝူင်းၼႂ်းပိုၼ့်တီႈၶဝ် တိုၵ့်ႁူမ်ႈမိုဝ်းၵၼ်      
ႁဵတ်းသၢင်ႈႁႃလၢႆးတၢင်းဝႆ့ယူႇ။ 

ၼႂ်းၶၢဝ်းယၢမ်းႁၢႆးငၢၼ်းၼႆ့ၵူၺ်း ၸုမ်းသွၼ်း လႆႈႁပ့်ႁူ့ၶၢဝ်ႇဝႆ့ဝႃႈ မီးလွင်ႈႁဵတ်းႁၢႆ့ၼႂ်းႁိူၼ်း 3 လိူင်ႈ၊ လွင်ႈၶိုင်ဢၢင်ႈ ၵၼ်ႉၸၼ်
တဵၵ်းႁူမ်ႈၵႃႇမ 2 လိူင်ႈ၊ လွင်ႈၵၼ်ႉၸၼ်တဵၵ်းႁူမ်ႈၵႃႇမ လုၵ်ႈဢွၼ်ႇ 2 လိူင်ႈ၊ လွင်ႈႁဵတ်းႁၢႆၸႃႉၼႂ်းၵႄႈၵူၼ်းမုိတ်ႈ ၵိုဝ်းၸမ်ၸႂ်
1 လိူင်ႈ ႁူမ်ႈသဵၼ်ႈ မီးယူႇ 8 လိူင်ႈၼႆယဝ့်။ ၸွမ်းၼင်ႇ ၸုမ်းသွၼ်းလႆႈႁပ့်ႁူ့ၼႆ့ တၢင်းၼမ် ဢၼ်ႁဵတ်းႁၢႆ့တေႃႇလုၵ်ႈဢွၼ်ႇ ဢိၵ်ႇ
ပႃး လွင်ႈၵၼ့်ၸၼ်တဵၵ်းႁူမ်ႈၵႃႇမ လုၵ်ႈဢွၼ်ႇၼႆ့ ၼမ်ၶိုၼ်ႈမႃးယူႇယဝ့်။ 

တူဝ်ယၢင်ႇ- လုၵ်ႈဢွၼ်ႇယိင်း ဢႃႇယု 11 ပီ ၺႃးၵူၼ်းၸၢႆးဢႃႇယု 30 ပီ ၵၼ့်ၸၼ်တဵၵ်းႁူမ်ႈၵႃႇမ လႄႈ လႆႈတိူင်ႇထိုင် ၽူႈမီး
ပုၼ်ႈၽွၼ်း SSPP/SSA ၶဝ်လႄႈ လႆႈဢဝ်လိူင်ႈၸွမ်း ပၵ်းပိူင်တတ်းသိၼ် SSPP/SSA ယူႇယဝ့်။ ၵဵဝ်ႇၵပ်းလူၺ်ႈ လိူင်ႈၼႆႉ ပွင်ႇၶၢဝ်ႇ
ထိုင် ၸုမ်းသွၼ်းမႃးလႄႈ ၸုမ်းသွၼ်းၵေႃႈ လႆႈပၼ်တၢင်းၸွႆႈထႅမ်  တွၼ်ႈပၢႆးၸႂ်၊ တွၼ်ႈလွင်ႈၵူၼ်း တီႈၽူႈလႆႈထုၵ်ႇပူၼ့်ပႅၼ်
သေမဝ်ႇၵႃး ၵမ့်ၸွႆႈပႃး ၵႃႈၵႂႃႇမႃး တႃႇမၼ်းတၢင်း လုၵ့်တီႈဝၢၼ်ႈမၼ်း တေၵႂႃႇႁူင်းယႃ၊ ၶူဝ်းၶွင် ဢမ်ႇမီးဢမ်ႇပဵၼ် ဢၼ်လႆႈၸႂ့်
တိုဝ်းၵူႈဝၼ်း၊ ၸွႆႈထႅမ်ၶပ့်ၶိုင်ပၼ် တႃႇတေႁပ့်လႆႈ လွင်ႈလုမ်းလႃးပၢႆးယူႇလီ ဢၼ်လႆႈၽၢၼ်ႇတီႈမုၵ့်ၸုမ်း ၼႂ်းပိုၼ့်တီႈ ၼႆယဝ့်။ 

ၽူႈလႆႈထုၵ်ႇပူၼ့်ပႅၼ် ဢိၵ်ႇပႃး မုင့်ႁေႃႁိူၼ်းၶဝ်ၼၼ့် ၸွမ်းလူၺ်ႈငဝ်းလၢႆးၽႂ်မၼ်း လိူဝ်သေ တေႁပ့်ဢဝ် ငိုၼ်းသေ
တႅၼ်းၼၼ့် ဢမ်ႇပေႃးမီး တၢင်းလိူၵ်ႈသင်တေ့တေ့။ မၢင်လိူင်ႈၼၼ့်တႄ့ လႆႈဢဝ်ပၵ်းပိူင်တတ်းသိၼ် ၸုမ်းသိုၵ်းၸၢဝ်းၶိူဝ်း
လုၵ့်ၽိုၼ့်ၶဝ်သေ ဢဝ်လိူင်ႈၵေႈလိတ်ႈ၊ မၢင်လိူင်ႈၵေႃႈ လႆႈဢဝ်ပၵ်းပိူင် ၼႂ်းဝၢၼ်ႈၼႂ်းသူၼ်သေ ၵေႈလိတ်ႈၵၼ်ၵေႃႈ မီးယူႇယ
ဝ့်။ ၵူၺ်းၵႃႈ မၢင်လိူင်ႈၵေႃႈ ဢမ်ႇၸၢင်ႈဢဝ်လိူင်ႈ ၵေႈလိတ်ႈၵၼ်ၸိူင့်ႁိုဝ်။ ယွၼ့်ပိူဝ်ႈ ငဝ်းလၢႆးပၢင်တိုၵ်းမိူဝ်ႈလဵဝ်လႄႈ တႃႇၽူႈ
လႆႈထုၵ်ႇပူၼ့်ပႅၼ်ၶဝ် တေႁပ့်ဢဝ် လွင်ႈလုမ်းလႃးပၢႆးယူႇလီၵူၺ်းၵေႃႈ ယၢပ်ႇၽိုတ်ႇဝႆ့ယူႇယဝ့်။ ၼင်ႇႁိုဝ် တေၸွႆႈထႅမ်လႆႈ ၽူႈ
လႆႈထုၵ်ႇပူၼ့်ပႅၼ် လႄႈ မုင့်ႁေႃႁိူၼ်းၶဝ်ၼၼ့် ၸုမ်းသွၼ်း ၵပ်းသၢၼ်ၵၼ်တင်း ၸုမ်းႁူမ်ႈမိုဝ်းၶဝ် ၼႂ်းပိုၼ့်တီႈၶဝ်သေ သိုပ်ႇၶ
တ်းၸႂ် ႁဵတ်းသၢင်ႈၵႂႃႇယူႇယဝ့်။ 

လွင်ႈႁဵတ်းႁၢႆႉၸႃႉ တၢင်းၵႃႇမ လႄႈ လွင်ႈႁဵတ်းႁၢႆႉၸႃႉ ဢိင်ၼိူဝ် လွင်ႈပႅၵ်ႇပိူင်ႈ ယိင်းၸၢႆး (SGBV) ၼမ်
ၶိုၼ်ႈမႃး

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လွင်ႈႁဵတ်းႁၢႆႉၸႃႉၼႂ်းႁိူၼ်း
3

လွင်ႈ ၵၼ်ႉၸၼ် လုၵ်ႈဢွၼ်ႇ
2

လွင်ႈၶိုင်ဢၢင်ႈ ၵၼ်ႉၸၼ်
2

လွင်ႈႁဵတ်းႁၢႆၸႃႉၼႂ်းၵႄႈၵူၼ်းမိုတ်ႈ ၵိုဝ်းၸမ်ၸႂ်
1



လွင်ႈႁဵတ်းႁၢႆႉၸႃႉ တၢင်းၵႃႇမ လႄႈ လွင်ႈႁဵတ်းႁၢႆႉၸႃႉ ဢိင်ၼိူဝ် လွင်ႈပႅၵ်ႇပိူင်ႈယိင်းၸၢႆး (SGBV) ၼမ်
ၶိုၼ်ႈမႃး

သႅၼ်းလွင်ႈႁဵတ်းႁၢႆႉၸႃႉ ၵေႃႉလႆႈထုၵ်ႇပူၼ်ႉပႅၼ် ၵေႃႉပူၼ်ႉပႅၼ် လၢႆးတၢင်းဢဝ်လိူင်ႈၵေႈလိတ်ႈ

လွင်ႈၵၼ့်ၸၼ် လုၵ်ႈဢွၼ်ႇ
လုၵ်ႈဢွၼ်ႇယိင်း ဢႃႇယု 14 ပီ
ၵေႃႉၼိုင်ႈ  

ၵူၼ်းၸၢႆး ဢႃႇယု 68 ပီ ၵေႃႉၼိုင်ႈ

ၽူႈလႆႈထုၵ်ႇပူၼ့်ပႅၼ် ၸပ်းတွင့်ၵႂႃႇ
လႄႈ  ၸွမ်း ၼင်ႇ မႄႈမၼ်း ပၼ်တၢင်း
ၶႆႈၸႂ်သေလႆႈယႃႉပႅတ်ႈ လုၵ်ႈဢွၼ်ႇ ၼႂ်း
တွင့်ယူႇယဝ့်။ ၵူၼ်းလူင်ဝၢၼ်ႈၵေႃႈ ႁႂ်ႈ
ပဵၼ်တူတ်ႈပဵၼ်တၢမ်ႇၼႆသေ ၸီ့သင်ႇ
တီႈ ၽူႈပူၼ့်ပႅၼ် ႁႂ်ႈ ဢွၵ်ႇပၼ်ၵႃႈမၢၵ်ႇ
ႁိၼ်မၢၵ်ႇသၢႆး တႃႇသိူဝ်ႇသဵၼ်ႈတၢင်းမႂ်ႇ
ၼႂ်းဝၢၼ်ႈ ၼႆယဝ့်။

လွင်ႈၵၼ့်ၸၼ် လုၵ်ႈဢွၼ်ႇ  
လုၵ်ႈဢွၼ်ႇယိင်း ဢႃႇယု 11 ပီ
ၵေႃႉၼိုင်ႈ

ၵူၼ်းၸၢႆး ဢႃႇယု 30-40 ပီ ၵေႃႉၼိုင်ႈ
ၽူႈလႆႈထုၵ်ႇပူၼ့်ပႅၼ်တိူင်ႇၸႅင်ႈတီႈ
SSPP/SSA လႄႈ ဢဝ်ပၵ်းပိူင် တတ်း
သိၼ် SSPP/SSA ဢဝ်လိူင်ႈဝႆ့ယဝ့်။

လွင်ႈၶိုင်ဢၢင်ႈ ၵၼ့်ၸၼ်   မႄႈႁိူၼ်း ဢႃႇယု 28 ပီ  ၵေႃႉၼိုင်ႈ  လုၵ်ႈဢွၼ်ႇၸၢႆးဢႃႇယု 17 ပီ ၵေႃႉၼိုင်ႈ

ၽူႈလႆႈထုၵ်ႇပူၼ့်ပႅၼ် တိူင်ႇၸႅင်ႈ
တီႈၵူၼ်းလူင်ဝၢၼ်ႈလႄႈ ၸီ့သင်ႇ ၽူႈ
ပူၼ့်ပႅၼ် ႁႂ်ႈသႂ်ႇငိုၼ်း ၵွင်ၵၢင် ၵူႈလွင်ႈ
လွင်ႈ တႃႇၼႃႈဝၢၼ်ႈ 10 သႅၼ် ၼႆယဝ့်။

လွင်ႈၶိုင်ဢၢင်ႈ ၵၼ့်ၸၼ် ၼၢင်းယိင်း ဢႃႇယု 23 ပီ ၵေႃႉၼိုင်ႈ
ၵူၼ်းၸၢႆး ၵေႃႉဢၼ် ဢမ်ႇလႆႈႁူ့ဝႃႈ
ပဵၼ်ၽႂ်

ၵဵဝ်ႇလူၺ်ႈလိူင်ႈၼႆ့လႆႈတိူင်ႇၸႅင်ႈ
တီႈၽူႈ ၵွၼ်းဢိူင်ႇသေတႃႉ ၽူႈပူၼ့်
ပႅၼ်လႅၼ်ႈပၢႆႈ ႁၢႆလၢႆ ၵႂႃႇလႄႈ ဢမ်ႇၸၢ
င်ႈဢဝ်   လိူင်ႈၸိူင့်ႁိုဝ်။

လွင်ႈႁဵတ်းႁၢႆ့ၸႃႉ ၼႂ်းႁိူၼ်း  ၼၢင်းယိင်း ဢႃႇယု 38 ပီ ၵေႃႉၼိုင်ႈ ၵေႃႉပဵၼ်ၽူဝ် ဢႃႇယု 43 ပီ ပႆႇလႆႈႁူ့ၸွမ်းထႅင်ႈ။

လွင်ႈႁဵတ်းႁၢႆ့ၸႃႉ ၼႂ်းႁိူၼ်း
လႄႈ လွင်ႈၶႃႈတၢႆၵူၼ်း  

ၼၢင်းယိင်း ဢႃႇယု 60 ပီ ၵေႃႉၼိုင်ႈ
ၵေႃႉပဵၼ်ၽူဝ် (ဢမ်ႇလႆႈႁူႉ ဢႃႇယု
မၼ်း)

ၸဝ်ႈၼႃႈတီႈၶဝ် တီ့ၵမ်ၵုမ်းၶင်ဝႆ့ ၽူႈ
ပူၼ့်ပႅၼ်။  

လွင်ႈႁဵတ်းႁၢႆ့ၸႃႉ ၼႂ်းႁိူၼ်း  ၼၢင်းယိင်း ဢႃႇယု 32 ပီ ၵေႃႉၼိုင်ႈ  ၵေႃႉပဵၼ်ၽူဝ် ဢႃႇယု 38 ပီ
ၽူႈလႆႈထုၵ်ႇပူၼ့်ပႅၼ် လႆႈႁပ့် တၢင်းၸွႆႈ
ထႅမ် ၽၢႆႇၵၢၼ်တတ်းသိၼ် တီႈၸုမ်း
INGO ၸုမ်းၼိုင်ႈ။  

လွင်ႈၸူ့ၸူဝ်းၵၼ် ႁဵတ်း ႁၢႆ့ၸႃႉ  ၼၢင်းယိင်း ဢႃႇယု 20 ပီ ၵေႃႉၼိုင်ႈ
ၵေႃ့ပဵၼ်ၸူ့၊ ၵူၼ်းၸၢႆး ဢႃႇယု 22 ပီ
ၵေႃႉၼိုင်ႈ

ပႆႇလႆႈႁူ့ၸွမ်းထႅင်ႈ။

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

လိူၼ်သႅမ်ႇထႅမ်ႇပိူဝ်ႇ-လိူၼ်ဢွၵ်ႇထူဝ်ႇပိူဝ်ႇ ပီ 2023

ၼႃႈလိၵ်ႈ 6



တိုၵ်းသူၼ်းထိုင် ၽူႈၵဵဝ်ႇၶွင်ႉ ၼႂ်းၸုမ်းယိပ်းၵွင်ႈၵၢင်ႇၶဝ်၊ ၸုမ်းၸိူဝ်းတူၺ်းထိုင်လွင်ႈၵူၼ်းၶဝ် ဢိၵ်ႇပႃး မုၵ်ႉၸုမ်းၵူႈမိူင်း  မိူ
င်းၶဝ် တင်းသဵင်ႈဝႃႈ ပိူဝ်ႈတႃႇ တေၵႅတ်ႇၶေႁေႉၵင်ႈပၼ်၊ ၸွႆႈထႅမ်ပၼ် တီႈ ၵူၼ်းပၢႆႈၽေး လႄႈ တူင်ႇဝူင်းၵူၼ်း ၸိူဝ်းႁပ်ႉ
တူၺ်းထိုင် ၵူၼ်းပၢႆႈၽေးၶဝ် ၼႂ်းမိူင်းတႆးပွတ်းႁွင်ႇသေၵမ်းၼႆယဝ်ႉ။

တိုၵ်းသူၼ်းထိုင် ၸုမ်းယိပ်းၵွင်ႈၵၢင်ႇတင်းသဵင်ႈဝႃႈ ႁႂ်ႈလူတ်းယွမ်းပၼ် လွင်ႈႁဵတ်းသၢင်ႈ ဢၼ်တေပဵၼ်ၽေး ပုၼ်ႈတႃႇ
ၵူၼ်းမိူင်းတင်းသဵင်ႈ၊ ႁႂ်ႈယိုတ်း လွင်ႈဢိုတ်းႁၢမ်ႈ သဵၼ်ႈတႃႈသၢႆတၢင်း ၼင်ႇႁိုဝ် တၢင်းၸွႆႈထႅမ်တူၺ်းတေႃႇလွင်ႈပဵၼ်ၵူၼ်း
တေထိုင်လႆႈ တီႈၵူၼ်းပၢႆႈၽေးၶဝ် သေၵမ်းၼႆယဝ့်။

တိုၵ်းသူၼ်းထိုင် ၸုမ်းဢူၺ်းလီ ၸိူဝ်းၸွႆႈထႅမ်တူၺ်းထိုင်လွင်ႈၵူၼ်းၶဝ်ဝႃႈ ၵမ်ႉထႅမ် ငိုၼ်းတွင်း ပၼ်တီႈ ၸုမ်းၼၢင်းယိင်း
ၼႂ်းပိုၼ်ႉတီႈ ၼင်ႇႁိုဝ် တေၶပ်ႉၶိုင်ၸွႆႈထႅမ်ပၼ်လႆႈ တီႈၵူၼ်းၸိူဝ်းလႆႈၶၢမ်ႇ ႁဵတ်းႁၢႆႉၸႃႉ တၢင်းၵႃႇမ လႄႈ ႁဵတ်းႁၢႆႉၸႃႉ ဢိ
င်ၼိူဝ် လွင်ႈပႅၵ်ႇပိူင်ႈယိင်းၸၢႆးသေၵမ်းၼႆယဝ်ႉ။

ၶေႃႈတိုၵ်းသူၼ်း

တီႈၵပ်းသိုပ်ႇ

kenneri@shanwomen.org

@shanwomen

www.shanwomen.org

ၽိုၼ်လိၵ်ႈၶေႃႈမုၼ်း ငဝ်းလၢႆးၼႂ်းမိူင်းတႆး ဢၼ်ၵႅပ်ႈ 

